
Åheim,  14.10.2009
Møtereferat SU – Åheim skule
Desse møtte: Janne Berit Vik Breiteig, Elin Vik Eriksen, Kjartan Otneim, Elin Vik Eriksen, Øyvind Sætrenes, Jan-Erik Hellebust, Lena M. Landsverk Sande
Forfall: 

Annlaug Ekremsæter – ingen vara 

Leiv Arne Bødal – ingen vara

Guttorm Rimstad – ingen vara

Saker:

1. Konstituering: val av leiar og nestleiar

Leiar – Elin Vik Eriksen, 
Nestleiar Jan-Erik Hellebust

2. Uteområdet – anlegg av Asbjørn Flemmen

Har vist fram planane til Flemmen, slik at Samarbeidsutvalet er orientert. SU kan ta opp planane til diskusjon etter at elevråd og FAU får seie sine meiningar i høve framgang og arbeidsmåtar..

 Bulyst- og God Helse-koordinator søkjer om tippemidlar, og ynskjer å yte av eigne midlar for å få prosjektet i gong snarast råd.
3. Gamalt boklager – kva gjer vi med dette?

Vi prøver å selje noko på FAU-festen, slik at vi får inn midlar som vi kan nytte til trivselstiltak for elevane. Kommunalsjef Gunvor Strand har gitt løyve til å sortere ut det vi ikkje treng. Ber om at vi ikkje kastar alt, men let nokre eksemplar stå att. 

Valborgsamlinga kan plukke ut det dei er interessert i. Noko kan leverast til Møteplassen – bruktbutikken i Syvde. Elles foreslår SU at skulen kastar alt som ikkje må oppbevarast.
4. Elevrådet sine ynskjer – oppfylging?
Skulefruktordninga har vorte betre, etter ein oppstart med svært einsformig utval. Elevane er nøgde slik det er i dag.

Sitjeplassar er diskutert med vaktmeister og Rolf Dyb, vaktmesterleiar. Dyb har teke ein del bilete av takplater som syner tydelege skader etter hærverk, og ber elevane om forståing for at desse må utbetrast før ein kan rekne med midlar til benkar. Dyb og vaktmeister Svastuen ser gode moglegheiter for at vi kan sette opp benkar til elevane inne i foajeen, og på veggen utanfor jentedo. FAU har også sagt at dei vil sjå på saka med benkar, så vi vonar at dette er ei sak som vil løyse seg i løpet av året.
Sjokolade- og jordbærmelk: Rektor vil snakke med Bodil Holsvik og Alice Hatlegjerde, som i dag administrerer denne ordninga. Melka er betalt dette skuleåret, så vi prøver i første omgong å legge til rette for valfriheit neste skuleår. Meiner elevrådet at endring må til dette skuleåret, så tek dei saka opp att.
Utedoa MÅ utbetrast. Kommunen sin representant oppfordrar til å søke midlar i høve oppsett av nye toalett. Får vi midlar kjøper vi i første rekke inn nye do, og skulle det vere høve til å male i tillegg, så er det ein klar fordel.
Lekselesing i friminutta: SU meiner dette er eit flott initiativ, og ynskjer å legge til rette for dette, og gir elevane høve til dette med bakgrunn i deira eige krav om fullstendig ro i romet. Rektor gir naturfagromet til disposisjon for leksearbeid i friminutta fram til kl. 12.00.

Sofa i vestibylen: Vi prøver i første omgong å få på plass fastmonterte benkar, då sofaen er eit ”uromoment” slik det er i dag. Benkar gir plass til fleire, og det er lettare for reinhaldarane å gjere rein vestibylen. Fastmontert utstyr er betre enn ein sofa som stadig blir flytta på.

Skulegensarar/biljardbord: Elevrådet tek sjølv initiativ i desse sakene, SU ser ingen grunn til å hindre desse tiltaka.
Mål: Rektor spør vaktmester Joar Svastuen om det finst nett liggande i garasjen, evt. om han  kan undersøke prisar på nye nett der det er naudsynt.
Sykkelstativa: SU støttar elevrådet sitt forslag om flytting av eine sykkelstativet. Dette bør i staden stå oppe ved bommen. Stativet som står utanfor rektor sitt kontor får stå, då dette er plassert slik for å få auka tilsyn fordi nokre elevar  tidlegare har vore plaga av øydelegging. Ber elevrådet ta kontakt med vaktmester, slik at dei saman kan flytte stativet til ein høveleg stad.
5. Mobbeundersøking etter haustferien – informasjon
Skulen opplever dessverre at vi har elevar som vert plaga/mobba, og ynskjer meir kunnskap om kven dette gjeld, samt meir informasjon om kven som er mobbarar. Som Olweus-skule pliktar vi å ha jamne undersøkingar for å kartlegge stoda, og vi ser behov for å få dette gjennomført snarast råd no i haust.
6. Ordensreglar – gjennomgang, nye innspel, godkjenning
Elevrådet ynskjer endring i punktet om mobiltelefon i skuletida, då dei meiner det er urettferdig at lærarane får nytte mobil medan elevane ikkje får. Lærarane har eige oppslag vedr. bruk av mobil i arbeidstida. Dei er bedne om å ikkje ta med mobil i vanleg klasseromsundervisning, men må ha mobil tilgjengeleg i kroppsøvingstimar, med tanke på lett tilgang til hjelp i tilfelle skader.

Etter avstemming har SU vedteke forbod mot mobil i skuletida, mot ei stemme.
Samarbeidsutvalet presiserer at det er skilnad på elevar som går på skule og vaksne som har sin arbeidsdag ved skulen, og ber elevane om å rette seg etter ordensreglane, då dei er sett slik med tanke på felles beste for alle på skulen. 

7. Verksemdsplanen til skulen  - innspel
Samarbeidsutvalet er orientert om at vi er på etterskot med Verksemdsplanen, men at vi der kjem til å ha mobbing som eit hovudsatsingsområde, i tillegg til at vi arbeider med eit betre uteområde på skulen. Vi har sett på aktivitetskartet, og har invitert til å kome med innspel etter kvart som det skulle dukke opp noko ein meiner skulen bør ta tak i.
8. Hærverk – tiltak

Skulen har i det siste vore plaga av ein god del øydelegging og hærverk. Vi har diskutert korleis vi skal arbeide for å få dette vekk. Vi er einige i at det ikkje nyttar med peikefingermetoden, så vi ynskjer heller å fokusere på 

gulrotmetoden i høve aktivitetar og nyttige fellestiltak.
Elevrådet får saka, og kjem med framlegg til korleis vi kan arbeide for å bli kvitt hærverket.

9. Eventuelt: 

Spørsmål om økonomi – tertialrapport
Rektor opplyser om at Åheim skule ved siste tertialrapport er oppført med kr 45.000,- i overforbruk. Ho meiner at dette skuldast underbudsjettering i høve løn, og har spart alle vegar der det er mogleg for å halde underskotet lågast råd. Har bede om auka tilføring, slik at lønsbudsjettet ikkje krev av andre postar.
Referent
Lena M. Landsverk Sande
Rektor
Vedlegg: Gjeldande ordensreglar Åheim skule

Telefon rektor:          700 30 381        

Telefon rådgjevar: 700 30 387                     

      
Telefon inspektør:    700 30 382                  

Telefon SFO:         700  30 388    
Telefon pers.rom:     700 30 383

Telefax:                  700  30 389


E-post:  lena.sande@vanylven.kommune.no  

 Postadresse:       6146 ÅHEIM

